
6. gr. 
Meðan útborgaðir vextir ná ekki 500 kr. upphæð, skal þeim öllum varið til 

þess að styrkja álitlegustu rannsóknir eða tilraunir, sem atvinnudeildin hefur 
með höndum. Úr því má verja nokkrum hluta til þess að styrkja eða verðlauna 
álitlegar tilraunir eða rannsóknir eða ágætar ritgerðir, sem gerðar eru af mönnum 
utan deildarinnar, 

Staðfesting ríkisstjóra á skipulagsskrá fyrir „Sumarheimili Templara“, útgefin á 
venjulegan hátt ad mandatum af dóms- og kirkjumálaráðherra 9. júlí 1942. 

Skipulagsskráin er þannig: 

SKIPULAGSSKRÁ 

fyrir Sumarheimili Templara. 

1. gr. 
Sumarheimili Templara er stofnað af Umdæmisstúkunni nr. Í í 1. O.G.T., sam- 

kvæmt fundarsamþykkt á haustþingi hennar 16. nóvember 1941 og afsalsbréfi, 
dags. 24. marz 1942. 

2. gr. 
Sumarheimilið er sjálfseignarstofnun. 

3. gr. 
Stofnuninni er í upphafi lagðar þessar eignir: 

a. Jörðin Kumbaravogur í Stokkseyrarhreppi með húsum öllum og öðrum mann- 
virkjum á jörðinni, svo og rekahlunnindum og öðru þvi, sem henni fylgir og 
fylgja ber, eins og umdæmisstúkan hefur eignazt hana samkvæmt afsali, með á- 
hvílandi lánum. 

bh. 1200 króna gjöf Húsfélags bindindismanna. 
c. 2850 króna gjöf frá góðtemplarastúkum í Reykjavík. 
d. Framlag styrktarfélaga og aðrar gjafir frá góðtemplurum 2880 kr. 

Þá er og gert ráð fyrir að stofnuninni muni áskotnast árlega fé frá styrktarfé- 
lögum og eftir sérstaklega ákveðnum fjáröflunarleiðum, sem stjórn stofnunarinnar 
eða umdæmisstúkan annast. 

4. gr. 
Tilgangur stofnunarinnar er að reka sumarheimili fyrir börn fyrst og fremst, 

svo og fyrir fullorðna eftir því sem þörf krefur og við verður komið á hverjum tíma. 
Stjórn stofnunarinnar ákveður í samráði við lækni, sem til er kvaddur, hverjir 

skulu teknir á sumarheimilið. 

ð. gr. 
Stjórn stofnunarinnar skipa 5 menn, sem framkvæmdanefnd Umdæmisstúk- 

unnar nr. Í kýs til ö ára í senn í marzmánuði ár hvert, í fyrsta sinn í marzmánuði 

1942. Fyrstu 4 árin gengur einn maður úr stjórninni eftir hlutkesti, en síðan eftir 
starfsaldri. 

Nú verður sæti stjórnarnefndarmanns laust áður en starfstími hans er útrunn- 
inn og kýs þá framkvæmdanefnd umdæmisstúkunnar annan í staðinn. Starfstími 
hans er aðeins fyrir þann tíma, sem fyrirrennari hans átti eftir að vera í stjórninni. 

Stjórnarnefndarmenn skulu vera góðtemplarar. 

6. gr. 
Stjórnin annast allan rekstur stofnunarinnar með þeirri verkaskiptingu, sem í 

7. gr. segir. Hún heldur aðalfund sinn í febrúarmánuði ár hvert. Strax eftir aðal- 
fund sendir stjórnin framkvæmdanefnd Umdæmisstúkunnar nr. 1 starfsskýrslu 
ásamt reikningum stofnunarinnar fyrir næstliðið starfsár, en framkvæmdanefndin 

kýs þá mann í stjórnina samkvæmt 5. gr. Þegar stjórnarformanni hefur borizt til- 
kynning um kosninguna boðar hann hina nýju stjórn á fund til þess að kjósa for- 
mann, ritara og gjaldkera. 

7. gr. 
Formaður er framkvæmdastjóri stofnunarinnar. Hann boðar til funda, í samráði 

við ritara, stjórnar þeim og sér um að ályktanir stjórnarfunda séu framkvæmdar. 
Hann getur, þegar þörf krefur kvatt aðra stjórnarnefndarmenn sér til aðstoðar, eða 
ráðið sérstaka menn til þess að annast ákveðin verk. Formaður leggur fram á aðal- 
fundi ritaða skýrslu um starfsemi stofnunarinnar á liðnu starfsári. 

Ritari heldur nákvæma bók yfir allt það, sem gerist á stjórnarfundum, svo og 
um annað það utan funda, sem máli getur skipt, svo sem um fundarboðun. Hann 
annast allar bréfaskriftir og heldur öllum bréfum, skjölum og skilríkjum saman og 
varðveitir, og skilar því síðan að starfstíma loknum í hendur eftirmanni sinum. 

Í forföllum formanns gegnir ritari störfum hans. 
Gjaldkeri hefur með höndum fjárreiður stofnunarinnar. Hann má ekki greiða fé 

úr sjóði hennar, nema því aðeins að formaður hafi samþykkt greiðsluna. Hann skal 
jafnan geyma sjóðinn í banka með ríkisábyrgð. 

Gjaldkeri heldur nákvæma bók yfir tekjur og gjöld stofnunarinnar og fyrir 
ianúarmánaðarlok skilar hann endurskoðendum í hendur reikningum fyrir liðið 
starfsár ásamt efnahagsreikningi. Á aðalfundi leggur gjaldkeri reikninginn fyrir 
stjórnina til úrskurðar, ásamt athugasemdum endurskoðenda. 

Gjaldkeri fær sér tvo ábyrgðarmenn, sem framkvæmdanefnd umdæmisstúkunnar 
samþykkir. 

8. gr. 
Endurskoðun reikninga stofnunarinnar fer fram í febrúarmánuði ár hvert. End- 

urskoðendur séu tveir og skulu þeir kosnir á haustþingi umdæmisstúkunnar. Þó getur 
haustþingið ákveðið, að endurskoðunin skuli falin löggiltum endurskoðanda. Slík 
fundarsamþykkt gildir þó aðeins fyrir eitt ár í senn. 

9. gr. 
Reikningsár stofnunarinnar er almanaksárið. 

10. gr. 
Reikninga stofnunarinnar skal senda skrifstofu stórstúkunnar. Skulu þeir Þirtir 

á stórstúkuþingi. 

11. gr. 

Stjórnin setur reglur um starfstilhögun stofnunarinnar, svo og um nytjun jarðar 
og afnot húsa þann tíma, sem þau eru ekki notuð til sumardvalar samkvæmt skipu- 
lagsskránni. 

12. gr. 
Nú verður ekki lengur þörf á að reka sumarheimilið, sbr. 4. gr., eða rekstur stofn- 

unarinnar leggst niður af einhverjum ástæðum öðrum, svo sem ef Umdæmisstúkan 
nr. Í eða önnur deild góðtemplarareglunnar getur ekki eða vill ekki reka stofnunina 
áfram, eða ef góðtemplarareglan á Íslandi hættir að starfa, og skal þá ríkisstjórnin 
ráðstafa eigninni og sjá um að hún, eða andvirði hennar umfram skuldir, verði not-

að til mannúðarstarfsemi eða í þágu uppeldismála í núverandi umdæmi Umdæmis- 178 
stúkunnar nr. 1, eftir því sem bezt hentar á hverjum tíma. 9. júlí 

13. gr. 
Skipulagsskrá þessari getur framkvæmdanefnd umdæmisstúkunnar breytt, enda 

séu % hennar með breytingunni og stórtemplar samþykki. Þá þarf og staðfestingu 
ríkisvaldsins til þess að breyting öðlist gildi. 

14. gr. 
Að fengnu samþykki stórtemplars skal leita staðfestingar ríkisstjóra á skipu- 

lagsskrá þessari. 

Samþykkt á fundi framkvæmdarnefndar Umdæmisstúkunnar nr. 1 

21. og 24. marz 1942. 

Guðgeir Jónsson 
umdæmistemplar. 

Pétur G. Guðmundsson 
umdæmisritari. 

Veiti hér með samþykki mitt. 

Reykjavík, 24. marz 1942. 

Kristinn Stefánsson 
stórtemplar. 

VIÐBÓT 179 
. . su Á 15. júlí 

við reglur íslenzku tollalöggjafarinnar um skrár í skipum, “ 

sem flytja vörur til Íslands. 

Í yfirlýsingu þeirri, sem skipstjóri, eða afgreiðslumaður skips fyrir hans hönd, 
skal gefa og festa við farmskrána frá hverri einstakri fermingarhöfn, skulu vera til- 
greindar þær hafnir, sem vörurnar á skránni skulu affermast, blaðsíðutal farmskrár- 
innar til hverrar affermingarhafnar og samanlögð þyngd varanna til hverrar þeirra. 
Hafi númer á skránum verið strikuð út eða leiðrétt á annan hátt, skulu þessi númer 

talin upp í yfirlýsingunni og ef um aðra leiðrétting en útstrikun er að ræða, skal 
einnig tilgreint í yfirlýsingunni hvað hafi verið leiðrétt í hverju númeri. Yfirlýsingin 
skal vera á þessa leið: 

YFIRLÝSING 

fyrir Skipið .......0.0.000 0. 

sem er að fara frá ...........0..0000 0000 0 þann ................ 

með farmskránni yfir allar þær vörur, sem fermdar hafa 

verið í skipið á nefndri höfn og fara eiga til Íslands. 

Ég lýsi því hér með yfir, að að því er ég bezt veit og held, hafa af vörum, sem 
eiga að vera á farmskrám skipa, sem flytja vörur til Íslands, ekki verið fermdar 
eða settar í ofangreint skip á fyrrgreindri höfn aðrar eða meiri vörur en þær, sem 
tilgreindar eru á viðfestum farmskrárblöðum, sem eru ... að tölu, en affermingar-


